
ᓇᓗᓇᐃᔭᖅᓯᒪᓂᖏᑦ 

ᐊᕐᕌᒍᑕᒫᑦ ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ ᖃᐅᔨᓴᓂᕐᒧᑦ ᐱᓕᕆᐊᖑᓚᐅᖅᑐᖅ ᓇᓂᓯᕕᒃ ᐅᔭᕋᓐᓂᐊᕕᒻᒥ ᐋᒡᒌᓯ 2022, 

ᐱᑕᖃᕆᐊᖃᖅᑎᑕᐅᓪᓗᓂ ᐊᑖᓂ ᐃᒥᕐᒧᑦ ᓚᕐᓴᓐᓯ 1AR-NAN2030. ᐱᓕᕆᐊᖅ ᐱᖃᓯᐅᔾᔨᓚᐅᖅᑐᖅ ᐅᑯᓂᖓ: 

• ᐱᕙᕆᖅᑕᐅᓂᖓ ᖃᐅᔨᓴᖅᑕᐅᓂᖓ ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ ᓴᓇᓯᒪᔪᓕᕆᔨᒻᒧᑦ. ᓇᔪᖅᑕᖓ 

ᖃᐅᔨᓴᖅᑕᐅᓂᖓ ᐱᖃᓯᐅᔾᔨᓚᐅᖅᑐᖅ ᑕᑯᔭᐅᓪᓗᑎ ᖃᐅᔨᓴᖅᑕᐅᔪᑦ ᐊᑕᖏᖅᑐᒋᑦ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᔪᑦ 

ᐱᓕᕆᔭᐅᔪᑦ ᓇᓂᓯᕕᒃ ᐅᔭᕋᓐᓂᐊᕕᒻᒥ 2004−ᒥᓂᑦ. 

• ᓄᐊᑕᐅᓂᖏᑦ ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ ᖃᐅᔨᓴᖃᑦᑕᓂᕐᒧᑦ ᑐᑭᓯᒋᐊᕈᑏᑦ ᐊᔾᔨᒌᖏᑦᑐᓂᑦ 

ᖃᐅᓴᐅᑎᓂᑦ ᐅᔭᕋᓐᓂᐊᕕᒻᒦᑦᑐᑦ ᓇᔪᖅᑕᖓᓂ.  

• ᕿᒥᕐᕈᓂᖅ ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ ᖃᐅᔨᓴᖃᑦᑕᓂᕐᒧᑦ ᑐᑭᓯᒋᐊᕈᑏᑦ ᖃᐅᔨᓴᕐᓗᒋᑦ ᖃᓄᐃᓘᖃᑦᑕᕐᓂᖏᑦ 

ᐊᔾᔨᒌᖏᑦᑐᑦᒻ ᐅᑎᖅᑎᑦᑎᓂᕐᒧᑦ ᐊᑐᖅᑕᐅᔪᑦ ᐱᔾᔪᑎᖃᖅᑐᓄᑦ ᓴᓇᓯᒪᓂᕆᒋᐊᓐᖓᖅᑕᖓᓄᑦ ᐱᔾᔪᑎᖓᓄᑦ. 

ᐅᑯᐊ ᑎᑎᕋᖅᓯᒪᔪᑦ ᓇᓗᓇᐃᔭᐃᓯᒪᓂᖃᖅᑎᑦᑎᔪᑦ ᐊᖏᔪᒥᑦ ᑕᑯᔭᐅᔪᓂᑦ, ᓄᖅᑲᐅᓯᖅᑕᐅᔪᓂᑦ, ᐊᒻᒪ ᐊᑐᓕᖁᔭᐅᔪᓂᑦ 

ᑐᓐᖓᓂᖃᖅᑐᑦ ᖃᓄᐃᓐᓂᕆᔭᖏᓐᓂ 2022 ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ ᖃᐅᔨᓴᓂᕐᒧᑦ ᐱᓕᕆᐊᖅ 

ᐱᓕᕆᐊᖑᓯᒪᔪᖅ ᓇᓂᓯᕕᒃ ᐅᔭᕋᓐᓂᐊᕕᒻᒥ. ᑎᒥᐅᔪᑦ ᑐᓐᖓᓂᖃᖅᑐᑦ ᐅᑯᓂᖓ ᐅᓂᒃᑳᓂᑦ ᐅᖃᓕᒫᕆᐊᖃᖅᑐᑦ 

ᐅᓂᒃᑳᓕᒫᖑᔪᓂᑦ. 

ᖁᒻᒧᐊᖓᓂᖃᕐᓂᖏᑦ 

ᐱᖓᓐᓇᖓᓂ Twin ᓯᒥᑦᑕᐅᓯᒪᔪᖅ ᐊᒻᒪ ᖃᐅᔨᓴᕐᕕᒃ ᓯᒥᑦᑕᐅᓯᒪᔪᖅ ᒪᑭᑕᑦᑎᐊᕐᓂᖃᓚᐅᖅᑐᑦ ᑕᑯᔅᓴᐅᔪᖅᑕᖃᕐᓇᓂ 

ᓄᖑᑎᖅᑐᓂᑦ ᐅᕝᕙᓘᓐᓃᑦ ᕿᓪᓛᖅᑐᓂᑦ. ᓯᒥᖏᑦ ᓴᓇᔭᐅᓯᒪᔪᑦ ᓯᒥᑦᑕᐅᓯᒪᔪᒥᑦ ᑲᓇᓐᓇᖓᓂ Adit ᓴᓗᒻᒪᖅᓴᐃᕕᒃ ᐃᒻᒥᓂᒃ 

ᑰᖏᓐᓇᖃᑦᑕᖅᑐᖅ ᑭᓪᓕᖃᖅᑎᑕᐅᓪᓗᑎ ᑕᓯᕋᓛᕈᖅᑐᑦ ᐱᓯᒪᔭᐅᔪᓂᑦ ᑕᓯᕐᒥᑦ. 

ᐃᓚᖏᑦ ᓴᓇᔭᐅᓯᒪᔪᑦ ᐃᒫᓃᑦᑐᑦ 

ᐱᖓᓐᓇᖓᓂ Twin ᓯᒥᑦᑕᐅᓯᒪᔪᖅ ᑯᕕᔪᖃᕐᕕᖓ ᑯᕕᑎᑦᑎᑎᐊᖏᓐᓇᖅᑐᖅ ᐃᒥᕐᒥᑦ ᖄᖓᓂ ᐅᓕᖓᑕ ᐃᒪᖃᕐᕕᒻᒧᑦ ᐊᒻᒪ 

ᐊᐅᓚᓂᖃᖅᑐᖅ ᐊᐅᓚᓂᕆᓂᐊᖅᓯᒪᔭᖓᓂᑦ. ᑭᓪᓕᖃᖅᑐᑦ ᓄᖑᑎᖅᓯᒪᔪᑦ ᑕᑯᔭᐅᓚᐅᖅᑐᑦ 2022−ᒥᑦ, ᓴᓇᔭᐅᒃᑲᓂᕐᓂᖏᑦ 

ᐱᑕᖃᕆᐊᖃᓂᐊᖅᑐᑦ ᓯᕗᓂᔅᓴᒥ. ᑯᕕᔪᖃᕐᕕᖓ ᑲᔪᓯᑎᑕᐅᔭᕆᐊᓕᒃ ᖃᐅᔨᓴᖅᑕᐅᓂᖓ ᓄᖑᑎᒃᑲᓂᖅᑐᓄᑦ ᐊᒻᒪ 

ᒪᑭᒪᑎᑕᐅᓂᖓ ᐱᓕᕆᐊᖑᒋᐊᓕᒃ ᑕᐃᒪᐃᒋᐊᖃᖅᑐᒋᔭᐅᑎᓪᓗᒋᑦ ᓯᕗᓂᔅᓴᒥ ᓄᓇᖓᓄ ᓇᓗᓇᐃᔭᖅᓯᒪᓂᖏᓐᓄᑦ 

ᖃᐅᔨᓴᓂᕐᒧᑦ ᐅᓂᒃᑳᓂᑦ.  

ᑕᑯᔭᐅᓯᒪᔪᑦ ᐊᒻᒪ ᐅᓂᒃᑳᓕᐊᖑᓯᓪᓗᑎ ᖃᐅᔨᓴᕐᓂᐅᓯᒪᔪᓂᑦ, ᒥᑭᔪᖅ ᑕᓯᖅ ᖄᖓᓃᑦᑐᖅ ᐅᓕᖓᑕ ᑯᕕᕕᖃᕐᕕᖓᓄ 

ᐃᒪᖓᓄᑦ. ᐱᑕᖃᕐᓂᖓ ᑕᓯᕐᒥ ᐃᒃᑲᖅᑐᒥᑦ ᐃᓱᒪᒋᔭᐅᖏᑦᑐᖅ ᐱᐅᖏᑦᑐᒥ ᐊᑦᑐᐃᓪᓗᓂ ᐊᑕᖏᖅᑐᒍ ᖃᓄᐃᓘᕐᓂᖓᓄᑦ; 

ᑕᐃᒪᐃᓐᓂᖓᓄᑦ ᓯᕗᓂᐊᓂ ᑕᓯᖅ ᐃᓱᒪᒋᔭᐅᔪᖅ ᐲᖅᑕᐅᒋᐊᖃᖅᑐᒋᔭᐅᓐᓇᓂ. 

ᕿᓪᓛᖏᓐᓇᖃᑦᑕᕋᓗᐊᖅᑎᓪᓗᒋᑦ ᑕᑯᔭᐅᔪᑦ ᐱᓐᓇᖓᓂ Twin ᐊᓂᕕᖓᓂ ᐊᕙᓗᖓ, ᖁᕝᕙᓯᓐᓂᖓᓄᑦ ᖃᐅᔨᓴᐅᑦ 

ᐃᑲᔪᐃᓐᓇᖅᑐᖅ ᑕᑯᔭᐅᔪᓂᑦ ᑖᓐᓇ ᐃᒪᖓ ᖁᕝᕙᓯᓐᓂᖓ ᖁᓛᓂ ᐊᓂᕕᖓᓂ ᐊᕙᓗᖓ ᒪᑭᒪᑎᑕᐅᔪᖅ ᐅᕙᓂ ᐅᕝᕙᓘᓐᓃᑦ 

ᖁᓛᓂ ᐊᕙᓗᖓ ᓴᖑᕕᖓ ᐃᒪᐃᓐᓇᐅᓕᖅᑎᓪᓗᒍ ᑲᔪᓰᓐᓇᖅᑐᑦ ᐋᖅᑭᑲᒻᒪᔅᓯᒪᔪᑦ ᑭᓪᓕᖏᑦ ᓯᕕᖓᓂᖏᑦ ᕿᓪᓕᖅᓱᐃᕕᒃ 

ᑕᓯᖅ ᖃᐅᔨᔭᐅᐅᖅᑐᖅ 2022-ᒥᑦ. ᓇᓗᓇᐃᖅᑕᐅᓯᒪᔪᖅ ᖃᐅᔨᓴᕐᓂᐅᓯᒪᔪᓂᑦ, ᒪᑭᑕᑦᑎᐊᓐᓂᖓ ᖃᐅᔨᔭᐅᓚᐅᖅᑐᖅ 

ᐅᖓᓯᒋᒋᐊᖅᑕᖓᓂ ᐊᓂᕕᖓᓂ ᐊᕙᓗᖓ ᐊᔾᔨᒋᑎᓐᖑᐊᖅᑐᒍ ᐊᕐᕌᒎᖃᑦᑕᖅᓯᒪᔪᓄᑦ. ᑕᐃᒪᐃᓐᓂᖓᓄᑦ, 

ᐃᓱᒫᓘᑎᑕᖃᓚᐅᖏᑦᑐᖅ ᑖᓐᓇ ᒪᑭᑕᑦᑎᐊᖏᓐᓂᐅᔪᖅ ᐊᑦᑐᐃᓂᐊᖅᑐᓂ ᖃᓄᐃᓘᕐᓂᖓᓄ ᐊᓂᕕᙳᖓᓂ ᐊᕙᓗᖓ. 

ᑐᓐᖓᕕᒋᓪᓗᒋᑦ ᐃᒥᖅ ᐱᐅᓂᖓ ᖃᐅᔨᓴᖅᑕᐅᓂᖏᑦ ᓄᐊᑕᐅᔪᑦ ᐅᕙᓐᖓᓂᑦ ᑲᓇᓐᓇᖓᓂ Twin ᑕᓯᖅ ᐊᑐᕆᐊᖓ 

ᑰᒍᔾᔭᐅᔪᒻᒪᓂᑦ 2008−ᒥᑦ, ᕿᓪᓛᖅᑐᑦ ᕿᓪᓕᖅᓱᐃᕕᒻᒥ ᑕᓯᕐᒥᑦ ᐊᑦᑐᐃᓂᖃᖅᑑᔮᖏᑦᑐᑦ ᐊᑕᖏᖅᑐᒍ ᖃᓄᐃᓘᕐᓂᖓᓄᑦ 

ᐱᖓᓐᓇᖓᓂ Twin ᐅᑎᖅᑎᑕᐅᓂᖓᓄᑦ ᐊᑐᖅᑕᐅᔪᑦ. ᕿᓪᓛᖅᑐᑦ ᑲᔪᓯᑎᑕᐅᔭᕆᐊᓖᑦ ᖃᐅᔨᓴᖅᑕᐅᖃᑦᑕᕐᓂᖏᑦ 

ᖁ−ᕝᕙᕆᐊᖅᑐᓄᑦ ᑰᓐᓂᖓᓄᑦ ᐅᕝᕙᓘᓐᓃᑦ ᐱᒋᐊᖅᑎᑕᐅᔪᓂᑦ ᐃᖏᕋᑎᑕᐅᔪᓂᑦ. ᕿᓪᓛᖅᑐᓄᑦ ᐊᐅᓚᑎᑎᒃᑲᓐᓂᕈᑎᐅᔪᑦ 

ᐃᓱᒪᒋᔭᐅᔪᓐᓇᖅᑐᑦ ᑕᐃᒪᐃᒋᐊᖃᕈᓂ. 



ᖃᐅᔨᓴᕐᓂᐅᓯᒪᔪᓂᑦ ᐊᑐᓕᖁᔭᓕᐅᖅᓯᒪᔪᑦ ᓴᓇᔭᐅᓗᓂ ᓴᐅᒥᐊᓂ ᓯᒥᔅᓯᒪᓂᖓ ᓱᓇᒃᑯᑖᖓ ᑕᑯᔭᐅᓚᐅᖅᑎᓪᓗᒋᑦ 

ᓄᖑᑎᖅᑐᓂᑦ ᑭᓪᓕᖓᒍ ᐃᓚᖓ ᑲᓇᓐᓇᖓᓂ Twin ᑰᒐᓛᒃ ᓴᖑᕕᖓ ᑰᕝᕕᖓ. ᖃᓄᐃᓕᓯᒋᐊᖅᑐᑎᑦ ᑖᒃᑯᓄᖓ ᑕᑯᔭᐅᔪᓄᑦ, 

ᓴᓇᔭᐅᓚᐅᖅᑐᖅ ᓴᑯᕕᖓ ᓯᒥᔅᓯᒪᔪᖅ 2018−ᒥᑦ. ᒪᑭᒪᑎᑕᐅᔪᑦ ᑕᑯᔭᐅᓪᓗᑎ ᖃᐅᔨᓴᖅᑕᐅᓚᐅᖅᑐᑦ 2022−ᒥ ᐊᒻᒪ 

ᑭᓪᓕᖃᖅᑐᑦ ᓄᖑᑎᖅᓯᒪᔪᑦ ᑕᑯᔭᐅᓚᐅᖅᑐᑦ. ᕿᓪᓛᕐᓂᖏᓐᓃᖔᖅᑐᑦ ᑕᑯᔭᐅᓚᐅᖅᑐᑦ ᐃᓱᐊᓂ ᓴᐅᒥᖓᓂ ᓯᒥᑦᑕᐅᓯᒪᔪᑦ 

ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ ᖃᐅᔨᔭᐅᒃᑲᓐᓂᓚᐅᖅᑐᖅ 2022−ᒥᑦ. ᕿᓪᓛᖅᑐᒥᑦ ᐃᒪᖓ ᓇᓗᓇᐃᖅᑕᐅᓯᒪᔪᖅ 

ᕿᓪᓕᖅᓱᐃᕕᒻᒥᖔᖅᑐᓂ ᑕᓯᕐᒥ ᐊᒻᒪ ᓇᓗᓇᐃᖅᑕᐅᓯᒪᔪᖅ ᑰᓐᓂᖃᑐᐃᓐᓇᖅᑐᓂ ᐊᐅᔭᒃᑯᑦ, ᖄᖓᓃᑦᑐᖅ ᐃᔾᔪᓂᖓ 

ᖃᓂᒋᔭᖓᓃᓕᖅᑎᓪᓗᒍ ᐊᖏᓛᕆᔪᓐᓇᖅᑕᖓᓂ ᐃᑎᖓᓂᖓᓂ. ᕿᓪᓛᖅᑐᓂᑦ ᑰᓐᓂᖓ ᑕᑯᔭᐅᓪᓗᑎ ᒥᔅᓴᐅᓴᑦᑕᐅᓚᐅᖅᑐᑦ 

ᐊᔾᔨᒋᓪᓗᓂᒋᑦ ᐊᔾᔨᒋᑎᓐᖑᐊᖅᑐᒋᑦ ᐊᕐᕌᒎᕋᑖᖅᓯᒪᔪᓄᑦ, ᐊᒻᒪ ᑰᓐᓂᖓ ᑕᑯᔭᐅᓚᐅᖅᑐᖅ ᓴᖑᕕᖓᓂ ᓯᒥᑦᑕᐅᓯᒪᔪᖅ 

ᓴᓇᔭᐅᓂᖓ ᐊᑐᓕᖁᔭᐅᒃᑲᓂᖏᑦᑐᖅ ᒫᓐᓇᐅᔪᒥᑦ ᑭᓯᐊᓂ ᓯᒥᑦᑕᐅᓯᒪᔪᖅ ᖃᐅᔨᓴᖅᑕᐅᖏᓐᓇᖃᑦᑕᕆᐊᓕᒃ 

ᓄᖑᑎᒃᑲᓂᖅᑐᓄᑦ ᐊᒻᒪ ᕿᓪᓛᖅᑐᓄᑦ ᑰᓐᓂᖏᓐᓄᑦ. 

ᐆᓇᖅᑎᑦᑎᔪᑦ ᐅᓖᑦ 

ᑐᓐᖓᕕᒋᓪᓗᒋᑦ ᖃᐅᔨᓴᖃᑦᑕᓂᕐᒧᑦ ᑐᑭᓯᒋᐊᕈᑏᑦ ᓄᐊᑕᐅᓯᒪᔪᑦ ᐊᔾᔨᒌᖏᑦᑐᓂᑦ ᖁᐊᕐᓂᖓᓄ ᖃᐅᔨᓴᐅᑎᓂᑦ ᐊᒻᒪ 

ᐆᓴᕐᓂᖏᓐᓄᑦ ᖃᐅᔨᓴᐅᑎᑦ, ᐆᓇᖅᑎᑦᑎᔪᑦ ᐅᓖᑦ ᖃᓄᐃᓘᕐᓂᖃᓚᐅᖅᑐᑦ ᓈᒻᒪᑦᑐᒥᑦ 2022-ᖑᑎᓪᓗᒍ. ᐊᑕᖏᖅᑐᒍ, 

ᖄᖓᓃᑦᑐᖅ ᐊᐅᑦᑐᖅ 2022−ᒥ ᑕᑯᔭᐅᓚᐅᖅᑐᖅ ᐊᔾᔨᒋᓪᓗᓂᐅᒃᑲ ᖃᐅᔨᓴᖅᑕᐅᓯᒪᔪᑦ 2020 ᐊᒻᒪ 2021. 2022 ᓯᓚᖓ 

ᐊᔾᔨᒌᖏᖃᑦᑕᓚᐅᖅᑐᖅ (ᐊᔾᔨᒋᑎᓐᖑᐊᖅᑐᒍ 1977-2022 ᖃᐅᔨᓴᕈᑎᒥᓃᑦ), 2021 ᐅᑭᐊᔅᓵᖓ ᐅᖅᑰᓛᖑᓚᐅᖅᑐᖅ 

ᑎᑎᕋᖅᑕᐅᓯᒪᔪᓂᑦ, 2021/2022 ᐅᑭᐅᖓ ᐊᒻᒪ 2022 ᐅᐱᕐᖔᖓ ᓂᓪᓕᓇᕐᓂᖅᓴᐅᓚᐅᖅᑐᑦ ᐊᒻᒪ 2022 ᐊᐅᔭᖓ 

ᑕᐃᒪᐃᒐᔪᖃᑦᑕᖅᑕᖓᓂᐅᓚᐅᖅᑐᖅ. ᖄᖏᓃᑦᑐᖅ ᐊᐅᔅᓯᒪᔪᖅ ᐃᑎᓂᖓ ᑕᑯᔅᓴᐅᑎᑦᑎᖃᑦᑕᕐᑐᑦ ᐊᐅᔭᒃᑯᑦ ᐆᓇᕐᓂᖏᑦ, 

ᐊᐅᓐᓂᖏᓐᓄᑦ ᐃᑎᓂᕆᒐᔪᖃᑦᑕᖅᑕᖏᑦ ᖃᐅᔨᔭᐅᓚᐅᖅᑐᑦ 2022−ᒥ. ᑐᓐᖓᕕᒋᓪᓗᒋᑦ ᖃᐅᔨᓴᕐᕕᐅᔪᒥᑦ ᖃᐅᔨᔭᐅᔪᓂᑦ 

ᐊᕐᕌᒍᑕᒫᑦ ᓄᓇᖓᓂ ᓇᓗᓇᐃᔭᖅᓯᒪᓂᖓᓄᑦ ᖃᐅᔨᓴᕐᓂᐅᔪᒥᑦ, ᖄᖓᓃᑦᑐᖅ ᐃᒪᖓ ᖃᓄᐃᓐᓂᖏᑦ ᐸᓂᕐᓂᖅᓴᐅᓚᐅᖅᑐᑦ 

ᓴᓂᐊᓂ ᐊᕐᕌᒎᕋᑖᖅᓯᒪᔪᓂᑦ. ᐊᒻᒪ, ᐊᑐᖅᑕᐅᓯᒪᔪᓂᓪᓕ, ᓄᓇᓕᒻᒥᐅᑕᐃᑦ ᐃᑉᐱᐊᒃᔪᕐᒥ ᐅᖃᓚᐅᖅᑐᑦ 2021/2022 ᐅᑭᐅᖓ 

ᐊᐳᑎᖃᑦᑎᐊᕐᓇᓂ ᐊᒻᒪ 2022 ᐅᐱᕐᖔᖅ/ᐊᐅᔭᖅ ᓯᓚᓗᖏᓂᖅᓴᐅᓪᓗᓂ ᓴᓂᐊᓂ ᐊᕐᕌᒎᕋᑖᖅᓯᒪᔪᓂᑦ. 

ᒥᑭᔪᖅ ᓄᖑᑎᖅᑐᖅ, ᓄᑎᑦᑐᑦ, ᐊᒻᒪ thermokarsting/ᐃᖅᑲᖓᓅᖅᑐᑦ ᖃᐅᔨᔭᐅᔪᑦ ᖄᖓᓂ ᐃᒪᖓᓂ ᐊᒻᒪ ᖃᐅᔨᓴᕐᕕᒥ 

ᐃᒪᖓᓂ ᐅᓕᖓᓂ ᐊᑐᖅᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᖃᐅᔨᓴᕐᓂᐅᖃᑦᑕᖅᓯᒪᔪᓂᑦ ᖃᐅᔨᔭᐅᓚᐅᖏᑦᑐᑦ ᑕᑯᔅᓴᐅᓂᖏᑎᒍᑦ 

ᐊᓯᔾᔨᕐᓂᖃᖅᑐᑎᑦ ᐊᒥᓱᒐᓚᓐᓂᑦ ᐊᕐᕌᒍᓂᑦ. ᑭᓯᐊᓂᓕ, ᓄᑎᔅᓯᒪᔪᑦ ᐊᒻᒪ ᑲᑕᑉᐸᓪᓕᐊᔪᑦ ᐊᒻᒪᓗᑭᑕᐅᔨᖓᔪᒥ ᖃᓂᒋᔭᖓᓂ 

ᕿᑎᐊᓂ−ᓂᒋᖓᓂ ᐃᓚᖓᓂ ᐅᓕᖓ ᐱᕈᖅᐸᓪᓕᐊᖏᓐᓇᖅᑐᖅ 2021−ᒥᓂ, ᐃᓚᖏᑦ ᐅᔭᖅᑲᐃᑦ ᓴᖅᑭᔮᓕᖅᑐᑎ ᐊᑖᓂ 

ᐅᓕᖃᖅᑎᑦᑎᔪᒥᑦ, ᑲᑕᑉᐸᓪᓕᐊᓂᖓ ᖁᐊᒃᑲᓐᓂᖃᑦᑕᕐᓂᖓᓄᑦ ᐃᒪᖓᓐᓂ ᐊᑖᓂ ᑕᓯᕋᓛᓂᑦ. ᑲᑕᑉᐸᓪᓕᐊᔪᑦ/ᓄᑎᑦᑐᑦ 

ᐃᓱᒪᒋᔭᐅᖏᑦᑐᑦ ᐊᑦᑐᐃᓂᖃᕐᓗᑎ ᒪᑭᑕᑦᑎᐊᕐᓂᖓᓄᑦ ᐱᖓᓐᓇᖓᓂ Twin ᓯᒥᑦᑕᐅᓯᒪᔪᖅ. ᓄᑎᔅᓯᒪᔪᑦ ᐃᑎᔪᒨᒃᑲᓐᓂᕈᑎ 

ᐅᔭᖅᑲᐃᑦ ᐅᓕᖏᑎᒍᑦ ᐊᒻᒪ ᓴᖅᑭᔮᖅᑎᑎᓪᓗᑎ ᐊᑐᕇᖅᓯᒪᔪᓂᑦ, ᐊᑦᑕᓇᕈᑎᖃᖅᑎᑦᑎᔪᓐᓇᖅᑐᑦ ᐱᐅᖏᑦᑐᒥ ᐊᑦᑐᐃᓗᑎ 

ᖃᓄᐃᓘᖃᑦᑕᕐᓂᖓᓄᑦ ᐅᓕᖓᓄᑦ ᐊᑐᖅᑕᐅᔪᖅ ᐊᒻᒪ ᖃᓂᒋᔭᖓᓃᑦᑐᑦ ᐃᒪᖓᖏᑦ ᐱᐅᓂᖏᑦ. ᑕᕝᕙᓂᔅᓴᐃᓐᓇᖅ ᐊᐳᑎ 

ᑲᑎᖅᓱᐸᓪᓕᐊᓂᖓ ᐱᐅᖏᓕᑎᑦᑎᑲᓐᓂᕈᓐᓇᖅᑐᑦ ᐃᓱᒫᓘᑕᐅᔪᒥᑦ ᖁᕝᕙᕆᐊᖅᑎᑦᑎᓗᑎ ᐊᐅᑦᑐᓂ ᐃᑎᓂᖏᓐᓂ. 

ᐱᑕᖅᑎᑦᑕᐅᑲᓐᓂᕐᓂᑦ ᐅᓕᖓᓄᑦ ᐃᓕᕆᐊᖑᒋᐊᓕᒃ ᑭᓪᓕᖃᖅᑎᓪᓗᒍ ᐊᐳᑏᑦ ᑲᑎᖅᓱᐸᓪᓕᐊᓂᖏᑦ ᐊᒻᒪ 

ᐊᑎᓪᓕᒋᐊᖅᑎᑦᑎᔪᓐᓇᖅᑐᖅ ᓱᑲᓐᓂᖓᓂ ᐱᕈᕐᓂᖓ ᑲᑕᓐᓂᖓ. ᐃᒥᕐᒧᑦ ᐱᐅᓂᖓ ᖃᐅᔨᔭᐅᔪᖅ ᑭᖑᓪᓕᖅᐹᒥ ᑯᕕᑎᑕᐅᔪᓂᑦ 

ᐱᖓᓐᓇᖓᓂ Twin ᐃᒋᑕᐅᔪᓄᑦ ᓇᒦᓐᓂᖓ, ᑐᓐᓂᕕᒋᓪᓗᒋᑦ ᖃᐅᔨᓴᕋᔅᓴᐃᑦ ᓄᐊᑕᐅᓯᒪᔪᑦ ᐊᒻᒪ ᖃᐅᔨᓴᖅᑕᐅᓪᓗᑎ ᐋᒡᒌᓯ 

2022, ᐊᑖᓃᖏᓐᓇᖅᑐᑦ ᑯᕕᑎᑕᐅᔪᓂᑦ ᐋᖅᑭᑦᑕᐅᓯᒪᔪᓂᑦ, ᓇᓗᓇᐃᖅᓯᓪᓗᑎ ᐅᓪᓗᒥᒧᑦ, ᐱᐅᒍᓐᓃᐸᓪᓕᐊᖏᑦᑐᖅ ᐃᒥᖅ 

ᐱᐅᓂᖓ ᖃᐅᔨᔭᐅᓯᒪᔪᖅ, ᐊᒻᒪ ᓇᓗᓇᐃᕈᑎᐅᔪᖅ ᐅᓕᖓᓄᑦ ᐊᑐᖅᑕᐅᔪᖅ ᑲᔪᓰᓐᓇᖅᑐᖅ ᖃᓄᐃᓘᕐᓂᐊᖅᓯᒪᓂᖓᓄᑦ.  

ᐊᒥᓱᒐᓚᐃᑦ ᖃᐅᔨᓴᐅᑏᑦ ᖃᐅᔨᓴᖅᑐᑎ ᖃᓄᐃᓘᖃᑦᑕᕐᓂᖓᓄᑦ ᐆᓇᖅᑎᑦᑎᔪᑦ ᐅᓕᖏᑦ ᓇᔪᖅᑕᐅᔪᒥᑦ 

ᐊᐅᓚᓂᖃᕈᓐᓃᖅᓯᒪᔪᑦ ᐊᕐᕌᒍᒐᓚᐅᓕᖅᑐᓂᑦ. ᑖᓐᓇ ᓂᕆᐅᒋᒋᔭᐅᔪᖅ, ᐊᒥᓲᓂᖅᓴᐃᑦ ᖃᐅᔨᓴᐅᑏᑦ ᐋᖅᑭᑦᑕᐅᓚᐅᖅᓯᒪᔪᑦ 

ᖃᓂᒋᔭᐸᓗᖏᓐᓂ ᐊᕙᑎᑦ ᐊᕐᕌᒎᓕᖅᑐᓂᑦ. ᐊᓯᔾᔨᖅᑕᐅᓂᖏᑦ ᐱᔪᓐᓇᖏᑦᑐᑦ ᖃᐅᔨᓴᐅᑏᑦ ᐃᓱᒪᒋᔭᐅᔪᖅ 

ᑕᐃᒪᐃᒋᐊᖃᖅᑐᒋᔭᐅᓐᓇᑎ ᒫᓐᓇᐅᔪᒥᑦ, ᐱᔾᔪᑎᒋᓪᓗᒍ ᐱᐅᔪᒥ ᖃᓄᐃᓘᖃᑦᑕᕐᓂᖓᓄᑦ ᖃᐅᐅᔨᓴᖃᑦᑕᓂᕐᒧᑦ 

ᖃᓄᐃᓐᓂᕆᔭᖏᑦ ᐋᖅᑭᑦᑕᐅᔪᒻᒪᑕᓂᑦ. 



ᑕᑯᓐᓇᖅᑐᒋᑦ ᖃᐅᔨᓴᖃᑦᑕᕐᓂᖅ ᐆᓇᖅᑎᑦᑎᔪᓂ ᐅᓕᖏᓐᓂ ᐊᑐᓕᖁᔭᐅᔪᖅ ᖃᐅᔨᓴᖃᑦᑕᕐᓗᑎ ᖄᖓᓂ ᐋᖅᑭᑲᒻᒪᔅᓯᒪᔪᓂᑦ 

ᐊᒻᒪ ᓄᖑᑎᖅᑐᓂᑦ, ᐱᓗᐊᖅᑐᒥᑦ ᑲᑕᓐᓂᖏᑦ. ᐃᓚᒋᐊᕐᓗᒍᓕ, ᑲᑕᓐᓂᖓᓂ, ᖃᐅᔨᓴᖅᑕᐅᓂᖏᑦ ᓄᑎᓐᓂᖏᑦ (ᑕᑭᓂᖓ, 

ᓯᕕᑐᓂᖓ, ᐃᑎᓂᐊ, ᐊᒻᒪ ᖃᐅᔨᓴᖅᑕᐅᓂᖏᑦ ᖃᓄᐃᑦᑐᑐᐃᓐᓇᐃᑦ ᓴᖅᑭᔮᖅᑐᑦ ᐅᔭᖅᑲᐃᑦ ᐅᓕᖏᑦ (ᑕᑭᓂᖓ, ᐃᑎᓂᖓ), 

ᑎᑎᕋᖅᑕᐅᔭᕆᐊᓖᑦ ᐊᒻᒪ ᐊᔾᔨᒌᓐᖑᐊᖅᑎᑕᐅᓗᑎ ᐊᑐᓂ ᖃᐅᔨᓴᕐᓂᐅᔪᓂᑦ. ᐱᑕᑦᑎᖅᑕᐅᑲᓐᓂᕐᓂᖏᑦ ᑲᑕᓐᓂᖏᑦ ᐊᒡᒋᖅᑐᒥᑦ 

ᓄᓇᖓᓂ ᓇᓗᓇᐃᔭᖅᓯᒪᓂᖏᓐᓄᑦ ᖃᐅᔨᓴᕐᓂᐅᓂᐊᖅᑐᒧᑦ ᐊᑐᓕᖁᔭᐅᔪᖅ ᑭᓪᓕᖃᖅᑎᑕᐅᓗᓂ ᐊᐳᑎ 

ᑲᑎᖅᓱᐸᓪᓕᐊᐊᓂᖓᓄᑦ ᐊᒻᒪ ᐊᑦᑎᓪᓕᒋᐊᖅᑎᑦᑎᔪᓐᓇᕐᓂᖓᓄᑦ ᓱᑲᓐᓂᖓᓂ ᐱᕈᖅᑐᒥ ᑲᑕᓐᓂᖓ. 

ᖁᐊᖑᖏᑦᑐᖅ ᓄᓇ ᐊᒻᒪ ᐅᔭᕋᓐᓂᐊᕕᒻᒥ ᐊᑦᑕᑯᐃᑦ ᖁᐊᒃᑲᓐᓂᖃᖅᑕᖅᑐᑦ  

ᐊᑕᖏᓕᒫᖅᑐ ᖁᐊᒃᑲᓐᓂᖃᑦᑕᕐᓂᖓ ᖁᐊᖑᖏᑦᑐᑦ ᓄᓇᐃᑦ ᖄᖓᓂ ᐃᒪᖓᓂ ᐊᒻᒪ ᖃᐅᔨᓴᕐᕕᒻᒥ ᐃᒪᖓᓂ 

ᓱᑲᓐᓂᖅᓴᐅᔮᖅᑐᑦ ᓂᕆᐅᒋᔭᐅᓯᒪᔪᓂᑦ. 2022−ᒥᑦ, ᓂᓪᓕᓂᖓ ᓄᓇᖓ ᐆᓇᕐᓂᖓ ᐃᒃᑲᓂᖅᓴᐅᓪᓗᓂ ᓴᓂᐊᓂ ᖃᓂᒋᔭᖓᓂ 

15 m bgs ᖃᐅᔨᔭᐅᓚᐅᖅᑐᑦ, ᐊᔾᔨᒋᐸᓗᑦᑕᖏᑦ ᐅᑯᓄᖓ 2020 ᐊᒻᒪ 2021, ᑭᓯᐊᓂ ᐆᓇᕐᓂᖅᓴᐅᕌᕐᔪᐃᓇᖅᑐᖅ ᓴᓂᐊᓂ 

2019. ᓂᓪᓕᓂᖓ ᓄᓇᖓ ᐆᓇᕐᓂᖓ ᐆᓇᕐᓂᖏᑦ ᐃᑎᓂᖃᖅᑐᑎ ᐊᖏᓂᖅᓴᓂᑦ ᓴᓂᐊᓂ ᖃᓂᒋᔭᖓᓂ 15 m bgs ᐊᒻᒪ 

ᐊᒻᒧᐊᖓᓂᖃᖅᑐᓂ ᖁᐊᖑᐃᓐᓇᖅᑐᒧᑦ ᑲᔪᓯᓚᐅᖅᑐᖅ 2022-ᒥᑦ, ᑭᓯᐊᓂ ᓱᑲᓐᓂᖓ ᓱᒃᑲᐃᓪᓕᑎᑕᐅᓯᒪᔪᖅ 

ᐊᕐᕌᒎᕋᑖᖅᓯᒪᔪᓂᑦ ᓇᓗᓇᐃᖅᓯᓪᓗᓂ ᑖᓐᓇ ᓄᓇᖓ ᐆᓇᕐᓂᖓ ᑎᑭᑦᑎᓕᖅᑐᑎᑦ ᐆᓇᖅᑐᒥ ᐊᔾᔨᐊᓂ ᐃᑎᓂᖓᓂ. 

ᐅᔭᕋᓐᓂᐊᕕᒻᒥ ᐊᑦᑕᑯᐃᑦ ᖁᐊᐃᓐᓇᓚᐅᖅᑐᑦ 2022-ᒥᑦ, ᐊᑕᖏᖅᑐᑎ ᖃᐅᔨᓴᐅᑏᑦ ᐃᓗᐊᓂ ᖄᖓᓂ ᐃᒪᖓᓂ, ᐊᒻᒪ ᑎᓴᒪᑦ 

ᑕᓪᓕᒪᓂᑦ ᖃᐅᔨᓴᐅᑏᑦ ᐃᓗᐊᓂ ᖃᐅᔨᓴᕐᕕᒻᒥ ᐃᒪᖓᓂ, ᖁᐊᖅᓯᒪᔪᑦ ᐊᒻᒧᐊᐸᓪᓕᐊᖏᓐᓇᕐᓂᖏᓐᓄᑦ ᖁᐊᖑᐃᓐᓇᖅᑐᒧᑦ. 

ᖃᐅᔨᓴᐅᑏᑦ ᖃᐅᔨᔭᐅᓯᒪᔪᑦ ᖁᐊᒃᑲᓂᖅᑐᑎᑦ ᐊᑦᑎᓂᖅᓴᓂᑦ ᐆᓇᕐᓂᖏᓐᓂ ᖃᐅᔨᓴᐅᑎᐅᔪᖅ ᓄᕗᖓ ᐊᑦᑎᓂᖅᓴᐅᑎᓪᓗᒍ 

ᖁᕝᕙᓯᓐᓂᖓᓂ, ᐊᒻᒪᓗᑦᑕᐅᖅ ᐅᖓᓯᓐᓂᖅᓴᒦᑦᑎᓪᓗᒍ ᑭᓪᓕᖓᓂ ᑕᓯᕐᒧᑦ ᐃᖅᑲᖓᓂ. ᑖᒃᑯᐊ ᖃᓄᐃᓘᖃᑦᑕᐅᑎᓂᖏᑦ 

ᐊᑦᑐᐊᓂᖃᕈᓐᓇᖅᑐᑦ ᓇᖅᓴᐅᓂᖓ ᖁᐊᖅᑎᓪᓗᒍ ᖁᕝᕙᐸᓪᓕᐊᔪᑦ ᐱᑕᖃᕐᓂᖏᓐᓄᑦ ᖁᐊᖅᓯᒪᖏᑦᑐᓂᑦ ᐃᒪᕐᒥᑦ ᐃᓗᐊᓃᑦᑐᑦ 

ᖁᐊᖑᖏᑦᑐᖅ ᓄᓇᖓ.  

ᖁᐊᖑᖏᑦᑐᒥ ᓄᓇᑕᖃᖅᑎᓐᓇᒍ (ᓲᕐᓗ, ᐊᔅᓯᕕᒃ, ᒪᑐᐃᖓᔪᑦ ᐅᔭᕋᓐᓂᐊᕐᕕᐅᔪᑦ), ᖁᐊᒃᑲᓐᓂᖃᑦᑕᕐᓂᖏᑦ ᓱᓇᒃᑯᑖᑦ 

ᐊᑖᓃᑦᑐᑦ ᐅᓂᖓᓄᑦ ᐊᑐᖅᑕᐅᔪᒥᑦ ᓴᖅᑭᖅᓯᒪᔪᑦ ᐊᒻᒪ ᓱᑲᓐᓂᖓ ᓂᓪᓕᖓᓄᑦ ᓱᒃᑲᐃᓪᓕᓯᒪᔪᖅ ᐊᕐᕌᒎᕋᑖᖅᓯᒪᓕᖅᑐᓂᑦ, 

ᓇᓗᓇᐃᖅᓯᔪᑦ ᓄᓇᖓ ᖃᓄᐃᓐᓂᖏᑦ ᑎᑭᑦᑎᓕᖅᑐᑦ ᐆᓇᕐᓂᖓ ᐊᔾᔨᒌᖏᓐᓇᐅᓪᓗᓂ ᐃᑎᓂᖏᑦ. 

ᐅᔭᕋᓐᓂᐊᕐᕕᒃ ᒪᑐᐃᕐᓂᖏᑦ, ᓴᐳᒻᒥᑦᑎᔪᑦ ᐊᕙᓗᖏᑦ ᐊᒻᒪ ᖁᕝᕙᕆᐊᖅᑕᐅᔪᑦ 

ᐅᓕᖏᑦ ᓴᓇᔭᐅᒧᑦ ᐅᔭᕋᓐᓂᐊᕐᕕᑦ ᒪᑐᐃᖓᓂᖏᓐᓄᑦ ᑕᑯᓪᓗᒋᑦ ᒪᑭᑕᑦᑎᐊᖅᑑᔮᖅᑐᑦ. ᓄᑎᓐᓂᖏᑦ ᑲᓇᓐᓇᖓᓂ ᒪᑐᐃᖓᔪᒥᑦ 

ᓴᐳᒻᒥᑦᑎᔪᑦ ᐊᕙᓗ ᖏᑦ ᐱᕙᓪᓕᐊᓂᖃᖅᓯᒪᔫᔮᖏᑦᑐᑦ ᐊᒥᓱᓂᑦ ᐊᕐᕌᒍᓂᑦ. ᓴᓇᔭᐅᓂᖓ ᐊᑐᓕᖁᔭᐅᖏᑦᑐᖅ, ᑭᓯᐊᓂ 

ᑕᑯᔭᐅᓗᑎ ᖃᐅᔨᓴᖅᑕᐅᖃᑦᑕᕐᓂᖓ ᐱᓕᕆᐊᖃᖅᑎᑕᐅᔪᑦ.  

ᐅᔭᖅᑲᐃᑦ ᐊᒻᒪ ᓴᐳᒻᒥᑦᑎᔾᔪᑎᖏᑦ ᓇᒦᓐᓂᖏᑦ 

ᐊᑕᖏᖅᑐᒍ, ᐅᔭᖅᑲᐃᑦ ᐊᒻᒪ ᓴᐳᒻᒥᑦᑎᔾᔪᑎᖏᑦ ᓇᒦᓐᓂᖏᑦ ᖃᓄᐃᓕᖓᓂᖏᓐᓄᑦ ᒪᑭᑕᑦᑎᐊᖅᑐᔮᖅᑐᑦ ᐊᒻᒪ ᑕᓯᕈᖅᑐᓂᑦ 

ᖃᐅᔨᔭᐅᔪᖃᓚᐅᖏᑦᑐᖅ. ᓴᓇᔭᐅᒋᐊᕐᓂᖏᑦ ᐊᑐᓕᖁᔭᐅᖏᑦᑐᑦ ᓇᒥᑐᐃᓐᓇᖅ ᓴᐳᒥᑎᑦᑎᔪᑎᖏᑦ ᓇᒦᓐᓂᖏᑦ.  


